
Inatsisartut Suleriaasianni § 36, imm. 1 innersuussutigalugu Naalakkersuisunut allakkatigut akisas-
sanngorlugu apeqqut imaattoq matumuuna saqqummiuppara: 
 
Naalakkersuisunut apeqqut: 
 
Upernavimmi aalisariutinut qaqitsivigisinnaasumik pilersitsisoqarsinnaanera Naalakkersuisunit qa-
noq isumaliutigineqarpa ?  imaluunniit Naalakkerisut Upernavimmi angallatinut kran-imik ima-
luunniit amutsivimmik pilersitsisinnaanermik pilersaaruteqarpaat ?    
Inatsisartunut ilaasortaq, Anthon Frederiksen, Kattusseqatigiit partiiat. 
 
Tunngavilersuut: 
 
Januar-imi 2007-imi Upernavimmut angalaninnut atatillugu aalisartut ilaanniit saaffigineqarpunga; 
Upernavimmi angallatinut qaleralinniutinut anginerulaartunut ajutoortoqartillugu qaqitsisitsiniarneq 
assut ajornartorsiutigineqartoq, tassa Upernavimmi umiarsualiviup iluarsaateqqinneqarneranut ata-
tillugu angallatinut amutsiviusartoq atorsinnaajunnaarlugu matuneqarsimammat. 
 
Taamaammat angalatinik anginerulaartunik tassanngaannaq qaqitsinissamik pisariaqartitsisoqaler-
sillugu assut angallataatilinnut erloqinartorsiornartartoq oqaatigineqarpoq. 
   


